
আমি পরিচ্ছেদ
বেগম এবং মুরলা ক্রমাগত সাত দিন গমনের পরে এক বিরাট কাননের পথে অগ্রসর হইলেন । এই কানন অতিক্রম করিবার পরেই বিন্ধ্য পর্বত পাওয়া যাইবে । বিন্ধ্য পৰ্বতে বিন্ধ্যেস্বরীর বিখ্যাত মন্দির অবস্থিত। উত্তর ও দক্ষিণভারত হইতে বহু হিন্দুই পুণ্যলাভের আশায় এই তীর্থে বারমাসই সমবেত হইয়া থাকে। বিন্ধ্য পর্বতের প্রাকৃতিক দৃশ্যও নিতান্ত মনােহর। সুতরাং এই পথেই শ্যামল বনরাজির চিত্তবিনোদিনী শোভা, বন্য জন্তু এবং বিহঙ্গাদির রমণীর সৌন্দৰ্য, পার্বত্য-প্রকৃতির নিরুপম সুষমা সন্দর্শনে নয়ন-মনের তৃপ্তিসাধনপূর্বক হিন্দুস্থানের দিকে ক্রমশঃ অগ্রসর হইবার জন্যই বেগম ও মুরলা সংকল্পাররূঢ় হইলেন।
ফিরোজা বেগম এবং মুরলা সেই কাননপথে ত্ৰিশূল হন্তেই বিন্ধ্য পর্বত পানে অগ্রসর হইতে লাগিলেন। তখন ফাল্গুন মাস। বসন্তের চরম প্রকাশ। তরুপল্লবীর শ্যাম সুন্দর শোভা এবং নানাজাতীয় ফুলব্রাজির মনোহর বিকাশ দেখিয়া উভয়ে মোহিত হইতে লাগিলেন। এই অরণ্যভূমিতে অগণ্য ময়ুর, কুকুট ও ধনেশ পক্ষী দল বঁধিয়া বিচরণ করিত। কাকাতুয়া, টিয়া এবং ময়না ৰাকে বাকে উড়িয়া কলরব করিয়া বনভূমিতে মুখরিত করিতেছিল। নানা জাতীয় বিচিত্র বর্ণের হরিণ যত্রতত্র বিচরণ করিতেছিল। সুগন্ধি পুষ্পগন্ধ ৰহন করিয়া সুকোমল ক্লিপ্ত গন্ধবাহ মন্দ মন্দ পতিতে প্রবাহিত হইয়া সকলের শরীরে জিপ্ততা এবং চিত্তে প্ৰসন্নতা দান করিতেছিল। কোকিলের মধুর কুজনে, পাপিয়ার পিউ তানে এবং বুলবুল প্রভৃতি নানা জাতীয় পক্ষীর ললিত গানে বনভূমি প্ৰাতঃসন্ধা ঝাকৃত হইতেছিল।
ফিরোজা বেগম স্বভাবতঃই প্রাকৃতিক সৌন্দৰ্য্যপ্রয় এবং রসৰােধিকা ছিলেন। তদুপরি পারস্য-সাহিত্য-ভাণ্ডারের কাব্যরাশি বহুল-চৰ্চা করায় তাহােৱ অন্তঃকরণ

		 এই পাতা শেষ সম্পাদিত হয়েছে ০৬:৫০টার সময়, ২ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

